
Pratahsmarana Shlokas

પ્રાતઃસ્મરણશ્લોકાનિ

કરાગ્રે વસતે લક્ષ્મીઃ કરમધ્યે સરસ્વતી ।
કરમૂલે ભવે ગૌરી પ્રભાતે કરદર્શનમ્॥ ૧॥
સમુદ્રવસને દેવિ પર્વતસ્તનમણ્ડિતે ।
વિષ્ણુપત્નિ નમસ્તુભ્યં પાદસ્પર્શં ક્ષમસ્વ મે॥ ૨॥
બ્રહ્મા મુરારિસ્ત્રિપુરાન્તકો વા
ભાનુશ્શશી ભૂમિસુતો બુધશ્ચ ।

ગુરુશ્ચ શુક્રશ્શનિરાહુકેતવઃ
કુર્વન્તુ સર્વે મમ સુપ્રભાતમ્॥ ૩॥

સનત્કુમારસ્સનકસ્સનન્દનઃ
સનાતનોઽપ્યાસુરિપિઙ્ગલૌ  ચ ।

સપ્તસ્વરાસ્સપ્તરસાતલાનિ
કુર્વન્તુ સર્વે મમ સુપ્રભાતમ્॥ ૪॥

સપ્તાર્ણવાસ્સપ્તકુલાચલાશ્ચ
સપ્તર્ષયો દ્વીપવનાનિ સપ્ત ।

ભૂરાદિકૃત્વા  ભુવનાનિ સપ્ત
કુર્વન્તુ સર્વે મમ સુપ્રભાતમ્॥ ૫॥

પૃથ્વી સગન્ધા સરસાસ્તથાઽઽપઃ
સ્પર્શી ચ વાયુર્જ્વલનઃ સ તેજાઃ ।

નભસ્સશબ્દં મહતા સહૈવ
કુર્વન્તુ સર્વે મમ સુપ્રભાતમ્॥ ૬॥

મહેન્દ્રો મલયસ્સહ્યો દેવતાઽઽત્મા હિમાલયઃ ।
ધ્યેયો રૈવતકો વિન્ધ્યો ગિરિશ્ચારાવલિસ્તથા॥ ૭॥
ગઙ્ગા  સિન્ધુશ્ચ કાવેરી યમુના ચ સરસ્વતી ।

રેવા મહાનદી ગોદા બ્રહ્મપુત્રા પુનાતુ મામ્॥ ૮॥
અયોધ્યા મધુરા માયા કાશી કાઞ્ચી અવન્તિકા ।
પુરી દ્વારાવતી ચૈવ સંસ્મૃતા મોક્ષદાયિકાઃ॥ ૯॥
પ્રયાગં પાટલીપુત્રં વિજયીનગરં પુરીમ્ ।
ઇન્દ્રપ્રસ્થં ગયાં ચૈવ પ્રત્યૂષે પ્રત્યહં સ્મરેત્॥ ૧૦॥
અરુન્ધત્યનસૂયા ચ સાવિત્રી જાનકી સતી ।
તેજસ્વિની ચ પાઞ્ચાલી વન્દનીયા નિરન્તરમ્॥ ૧૧॥
લક્ષ્મીરહલ્યા ચન્નમ્મા મીરા દુર્ગાવતી તથા ।
કણ્ણગી ચ મહાસાધ્વી શારદા ચ નિવેદિતા॥ ૧૨॥
વૈન્યં પૃથું હૈહયમર્જુનં  ચ શાકુન્તલેયં  ભરતં નલં ચ ।
રામં ચ વૈ યઃ સ્મરતિ પ્રભાતે તસ્યાર્થલાભો વિજયશ્ચ હસ્તે॥ ૧૩॥
દધ્યઙ્ મનુર્ભૃગુરસૌ હરિપૂર્વચન્દ્રો
ભીષ્માર્જુનધ્રુવવસિષ્ઠશુકાદયશ્ચ  ।

પ્રહ્લાદનારદભગીરથવિશ્વકર્મા
વાલ્મીકયોઽત્ર ચિરચિન્ત્યશુભાભિધાનાઃ॥ ૧૪॥

અશ્વત્થામા બલિર્વ્યાસો હનુમાંશ્ચ વિભીષણઃ ।
કૃપઃ પરશુરામશ્ચ સપ્તૈતે ચિરજીવનઃ॥ ૧૫॥
સપ્તૈતાન્ સંસ્મરેન્નિત્યં માર્કણ્ડેયમથાષ્ટમમ્ ।
જીવેદ્વર્ષશતં સાગ્રમપમૃત્યુવિવર્જિતઃ  ॥ ૧૬॥
પુણ્યશ્લોકો નલો રાજા પુણ્યશ્લોકો યુધિષ્ઠિરઃ ।
પુણ્યશ્લોકો વિદેહશ્ચ પુણ્યશ્લોકો જનાર્દનઃ॥ ૧૭॥
બુદ્ધો જિનેન્દ્રો ગોરક્ષઃ શઙ્કરશ્ચ પતઞ્જલિઃ ।
રામાનુજોઽથ ચૈતન્યઃ કબીરો ગુરુનાનકઃ॥ ૧૮॥
જ્ઞાનેશ્વરસ્તુકારામઃ સમરો મધ્યવલ્લભઃ ।
સરસિસ્તુલસીદાસઃ કમ્બઃ સાધુકુલોત્તમાઃ॥ ૧૯॥
નાયનારાલવારાશ્ચ તિરુવલ્લુવરસ્તથા ।
વિતરન્તુ સદૈવેતે દૈવીં  મે ગુણસમ્પદમ્॥ ૨૦॥
અગસ્ત્યઃ કમ્બુકૌણ્ડિન્યો રાજેન્દ્રશ્ચોલભૂષણઃ ।

સર્વે દિગ્જયિનઃ ખ્યાતાઃ શૈલેન્દ્રો બપ્પરાવલઃ॥ ૨૧॥
ચાણક્યશ્ચન્દ્રગુપ્તશ્ચ વિક્રમશ્શાલિવાહનઃ ।
અશોકઃ પુષ્યમિત્રશ્ચ ખારવેલઃ સુનીતિમાન્॥ ૨૨॥
હૂણજેતા યશોવર્મઃ સમુદ્રો ગુપ્તવંશજઃ ।
શ્રીકૃષ્ણદેવરાયશ્ચ પ્રદાતા હર્ષવર્ધનઃ॥ ૨૩॥
સાધુશ્શઙ્કરદેવશ્ચ તથા સાયણમાધવૌ ।
પ્રતાપશ્શિવરાજશ્ચ । ગોવિન્દો બસવેશ્વરઃ । ૨૪॥
રામકૃષ્ણો દયાનન્દો રવીદ્રો રામમોહનઃ ।
રામતીર્થોઽરવિન્દશ્ચ વિવેકાનન્દ ઉદ્યશાઃ॥ ૨૫॥
તિલકો રમણશ્ચૈવ સુધીર્નારાયણો ગુરુઃ ।
મહામના માલવીયો મહાત્માગાન્ધિરેવ ચ॥ ૨૬॥
અનુક્તા યે ભક્તા હરિચરણસંસક્તહૃદયા
અવિજ્ઞાતા વીરા અધિસમરમુદ્ધ્વસ્તરિપવઃ ।

મહાત્માનસ્સન્તો ભરતભુવિ યે સન્તિ ચ પરે
નમસ્તેભ્યો ભૂયાદુષસિ સકલેભ્યઃ પ્રતિદિનમ્॥ ૨૭॥

રત્નાકરાધૌતપદાં હિમાલયકિરીટિનીમ્ ।
બ્રહ્મરાજર્ષિરત્નાઢ્યાં   વન્દે ભારતમાતરમ્॥ ૨૮॥
પ્રાતઃસ્મરણમેતદ્યો વિદિત્વાઽઽદરતઃ પઠેત્ ।
સ સમ્યગ્ધર્મનિષ્ઠઃ સ્યાત્સંસ્મૃતાખણ્ડભારતઃ॥ ૨૯॥
ઇતિ પ્રાતઃસ્મરણશ્લોકાનિ સમાપ્તા ।

